
	Tipi i mbledhjes:
	Mbledhje e Këshillit Komunal për Siguri në Bashkësi.

	Data e mbajtjes:
	31.05.2018       0ra: 11:00

	Vendi i takimit:
	Salla e Kuvendit Komunal

	Mbledhjen e kryesoi:
	Kryetari i Komunës: Haki Rugova

	Procesmbajtës:
	Skender Hasangjekaj

	Anëtaret e Këshillit:
	1. Haki Rugova, Kryetar i Këshillit;
1. Enver Gashi, Komandant i Stacionit Policor;
1. Avni Gashi, Bashkësia Islame;
1. Don Isak Dodës, Kisha Katolike,
1. Jerej Nebojša Sekulić, Kisha Ortodokse,
1. Xhafer Blakaj, Komuniteti Shqiptar;
1. Svetlana Ɖorić, Përfaqësuese e Komunitetit Serb;
1. Enisa Ćorović, Komuniteti Boshnjak;
1. Ganimer Shaqiri, Komuniteti Romë;
1. Ukë Dollci, Komuniteti Egjiptas;
1. Radenko Belošević, Komuniteti për Komunitete;
1. Sanije Mavraj, Zyrtare për barazi gjinore;
1. Hajrush Shoshi, Drejtor i Drejtoratit për Arsim;
1. Zizë Bujupaj, Kryesuese e këshillit të prindërve të Arsimin në Komunë;
1. Kap.Demë Maloku, nga FSK;
1. Luljeta Shabaj, KLSP;
1. Blendinela Shatri, EVSB;
1. Skendr Hasangjekaj, Sektori i Emergjencave;
1. Rasim Mahmutović, Zyra Komunale për komunitete dhe Kthim;
1. Asdren Hasanaj, OJQ“LIRIA“;
1. Zeqir Mehmetaj, Radio“Fontana“;
1. Lumdita Idrizaj, HENDIKOS“;dhe
1. Përfaqësuesi i Komuniteti i Biznesit.

Mungojnë:  - Don Isak Dodës, Kisha Katolike
· Zizë Bujupaj, Kryesuese e këshillit të prindërve të      Arsimit në Komunë;
· Hajrush Shoshi, Drejtor i Drejtoratit për Arsim;
· Sanije Mavraj, Zyrtare për barazi gjinore;
· Rasim Mahmutović, Zyra Komunale për komunitete dhe Kthim;


Pjesëmarrës tjerë: 
· Mehmet Ceman, përkthyes;
· Urška Petrović, KFOR;
· Suad Sadikovic, OSCE;
· Ajshe Qelaj, UNMIK;
· Jeta Balaj, Zëdhënse e Komunës Istog;

	
                                                      Rendi i ditës: 

1. Miratimi i Rendit të ditës;
2. Miratimi i ekstraktit të procesverbalit nga mbledhja e kaluar;
3. Siguria në zonën e përgjithshme të PK-së;
4. Informatë nga Institucionet tjera (KFOR-i, FSK-ja, Arsimi, etj.)
5. Parashtrimi i kërkesave nga përfaqësuesit  e komuniteteve, shoqëris civile etj.
6. Të ndryshme



	 
1. Miratimi i rendit të ditës.

Haki Rugova, Kryetar i Komunës - Përshëndet të gjithë të pranishmit, anëtaret e KKSB-së, KFOR-in, OSBE-në, anëtareve të rinj i uron punë të mbarë. Mbledhjën konstituive e ka mbajt nënkryetari, materialin e keni prënuar me koh.
Prezantoj rendin e ditës para të pranishmive.
Ky është rendi i ditës a ka dikush diçka. Pasi që diskutime nuk pati,                       
Rendi i ditës u miratua pa vërejtje.



  2.	Miratimi i ekstraktit të procesverbalit nga mbledhja e kaluar;

Kryetari i Komunës – për arsye të angazhimeve edhe në forume tjera kemi munges të disa zyrtarve por megjithatë forumin e kemi dhe vazhdojm me punë, a ka dikush vërejtje në procesverbalin e mbledhjes së kaluar.

Enver Gashi -  Kamë vrejtje në procesverbal, e kamë perkrah mendimin e z. Xhafer Blakaj rreth çeshtjes së stacionit të autobusve në afersi te  banana center dhe kerkoj që bazuar në inçizimet të permirsohet kjo deklarat.
Deklarimi i Xhafer Blakaj dhe Enver Gashit, nga mbledhja e 26.04.2018. – Xhafer Blakaj ka të bëj me stacionin e autobusve në afersi të banana center, është diskutuar disa her edhe në përbërjen e kaluar të KKSB-së që aty ku është vëndosur stacioni paraqet rrezik sepse rruga për në banana center është tejet e frekuentuar dhe keni premtuar se do të zgjidhet ky problem, andaj është hera e fundit që po e potencoj këtë problem. Deri në mbledhjën e ardhëshme merreni një bager dhe eliminojeni atë pënges dhe të marrim frym lirshëm. 
Enver Gashi – Kemi debatuar shum her dhe ne jemi këtu për të mirën e qytetarve dhe për siigurin e qytetarëve, unë insistoj fuqishëm që aj stacion të eliminohet, është vend i pa pershtatshëm sepse nuk mund ta angazhoj një polic aty në vazhdimsi, andaj edhe një her kërkoj që në afatin sa ma të shkurt të eliminohet.

Kryetari i Komunës – sa i perket këtij stacioni jemi në procedur, aj stacion do të eliminohet por duhet bër edhe një rregullim i infrastrukturës në atë pjes. Këto procedura duhet rrespektu andaj po na marrin kohë. Kryetari pyet a ka tjeter vrejtje. Me që nuk ka vrejtje, kush është që ekstrakti i proces verbalit të plotsohet me këtë vrejtje.
U miratua procesverbali i mbledhjes së kaluar nga KKSB-ja me këtë  vërejtje. 


3. Siguria në zonën e përgjithshme të PK-sё.

Kryetari i Komunës - fton Komandantin e Policisë për paraqitjen gjendjen ne komunën e Istogut
Komandanti i PK-sё, Enver Gashi – përshëndetje për të pranishmit , gjendja e sigurisë në zonën e përgjegjësisë është e qetë dhe  stabile . Nuk kemi pas raste të rënda në kete periudh, përveç rastit në livadhet e Istogut, ku një qytetar është vetaksidentuar dhe si pasoj ka gjetë vdekjën. Në vazhdim do ti paraqes statistikat per këtë periudh, nga 26.04.2018 gjer me sotë kemi 54 raste të paraqitura në stacionin policor, prej tyre kanë qën 6 aksidente, tiketa të shqiptuara 296, armë të konfiskuara 3, municion të konfiskuar 5 copë, persona të arrestuar 30, persona të ndaluar 4 dhe kemi asistuar në 12 raste. Disa plane operative që kanë qën dhe kanë filluar të implementohen siç është “Festat e majit” , “Siguria në shkolla, Stop Drogave në Shkolla”, “Pervjetori i masakres në Burgun e Dubravës”, asistenca në testin e maturës dhe i arritshmeris”, si ju kam njoftuar edhe në mbledhjën e kaluar ekipi i Policis ka bër evidentimin e dëmtimeve dhe nevojave në trafik dhe raportin ia kemi dorzuar Kryetarit të Komunës.
 Kjo ishte e tëra nese dikush ka pyetje unë jamë në dispozicion. Ju faleminderit 

Kryetari i Komunës - A ka dikush diçka për këtë pikë, për komandantin e Policisnës apo edhe për Kryetarin e Komunës.


Svetllana Gjoriq – Siguria e pergjithëshme është e mirë, por kemi disa  probleme me prerjet e pyjeve private prona të komunitetit serb, rrugët janë në gjendje të keqe. E falenderoj komandantin e Policis për sigurin e ofruar për komunitetin serb gjatë festave të komunitetit në Lubozh, Gorioç etj. Kamë një pyetje per komandantin në lidhje me ngjarjen e djeshme me popin sepse ka shpekullime të ndryshme, andaj kërkoj informacion të qartë. Kryetarin e komunës  e pyes për rrugët në Llukavc, rruga Osojan-Kosh, rruga në Cerrkolez, kërkoj që vorrezat e komunitetit serb  të pastrohen, ndërsa nga të reshurat e fundit kemi pas probleme me vershime nga kanali i ujitjes Muzhevin-Tomoc i cili nuk shfrytëzohet për ujitje por për hedhje të mbeturinave dhe kanalizim, personalisht kamë pas vershime. Paraprakisht ju faleminderit

Enver Gashi – E vertet është, të gjitha manifestimet e organizuara nga komuniteti serb kosovar kanë kaluar pa probleme Policia është kujdes për sigurin gjatë manifestimeve. Sa i perket pyetjes së dytë, rasti  ka ndodh dje rreth ores 7 (shtat) në fsh. Zallq në afersi të një familje të komunitetit shqipëtar, ku në afersi të dyerve të tij, është ndaluar popi dhe ka ndodhur aksidenti. Policia ka dal në vendin e ngjarjes i ka marr deklaratat nga ankuesi i cili ka paraqit edhe dame materiale në xhamin e automjetit. Të dyshuarit deklarojn se nga popi kan kerkuar të vazhdojn rrugën dhe mos të ndalen para dyerve të tyre, ndërsa sa i perket xhamit deklarojn se ka qen i plasaritur para grushtimit nga ta. Janë arrestuar të dyshimtit  dhe rasti gjatë ditës së sodit do ti dorzohet Prokuroris.

Kryetari i Komunës – Dje kamë qën i informuar nga Komandanti i Policisë menjëher mas ngjarjes, si zakonisht. Nuk kam pas vërejtje mediatike dhe tjera. Mendoj se raste të tilla nuk duhet të ndodhin. Zallçi është një storije e vjeter dhe aty është investuar shumë mund dhe punë nga Qeveria e atëhershme, KFOR-i, OSBE-ja, Ambasada, qeverisja lokale dhe Policia dhe është arrit një stabilitet andaj këso incidentesh nuk shkojn në favor të askujt. Si Kryetar i  komunës nuk kamë prirje tju jepi ngjyra politike, kështu kam vepru në të kaluarën, këshu do të veproj dhe në të ardhmën. Megjithatë si të till e denoj këtë akt në emer timin dhe besoj me lejen tuaj edhe në emer të KKSB-së. Shpresoj se do të jetë rast i kaluar por megjithatë  do të merremi me të. Rruga Osojan –Kosh, një pjes është kryer, kjo rrugë është në kompetenc të Ministris së Infrastrukturës, Komuna e ka caktu një mbikqyrs të punimeve me që kemi pas vërejtje në kualitetin e punës, puna është nderprer, por unë pres që puna të perfundoj sepse mjetet egzistojn, unë do të vazhdoj me presionin në Ministri. Sa i perket kanaleve të ujitjes,  me to menaxhon kompanija Drini i Bardhë, ne  kemi ndar  mjete për pastrim të kanaleve dhe ndertime të kanaleve të reja me qëllim të përkrahjes së qytetarve për të ujitjen e tokave punuese. Sa i perket çastjes së pyjeve në vazhdimsi jemi duke u munduar të bëjm më të mirën dhe mendoj se këto probleme nuk duhen të jenë shkas i prishjeve të raporteve nderetnike.

Enver Gashi – Ju siguroj që në këtë rast gjithçka është kryer konform Ligjeve të Kosovës, gjithashtu ju informoj që  është bër edhe bastisja në atë familje dhe në kohën më të shkurt të gjithë të dyshuarit janë shoqëruar në stacionin e Policisë dhe gjithë procedura është kryer konform Ligjit.

Radenko Belošević-  Pershendes Kryetarin e Komunës, Komandantin e Policis dhe gjithë të prënishmit, në mbledhjen e fundit kemi paraqit edhe problemin e rrugës  në fsh. Cerrkolez  e cila është në gjëndje shum të keqe. Një komision ka qen dhe e ka shiquar, andaj së paku nese nuk ka gjasa për asfalltim së paku të rregullohet me zhavor. 

Kryetari i Komunës – shtruarja me zhavor do të kryhet shumë shpejt, me që jemi në fazën e permbylljes së tenderit, ndersa sa i perket asfalltimit të saj, kjo rrugë është e nderlidhur me rrugën kryesore Osojan-Cerrkolez-Zubin Potok.

Zeqir Mehmetaj – Me që kemi një praktik të re, jemi në transmetim të drejtëpërdrejt, ka interesim të madhë të qytetarve andaj nese nuk i prishim rregullat e mbledhjes dhe nese më lejohet ta për Komandantin, qytetari Ramiz Hysenaj pyet a e keni parasysh se në Dubravë në afersi të Shkollës vozitet shumë shpejt a do ta keni parasysh që të ofroni siguri  në këtë pjes të rrugës.

Enver Gashi – E pershendes ndegjuesin, gjithësesi kemi bër evidentimin e gjëndjes në trafik si e ceka edhe më heret dhe do të marrim masa ndaj vozitësve të pandergjegjëshëm si në Dubrav poashtu edhe në zonën e Burimit që e ka  cekur  edhe Xhafer Blakaj.

Kryetari i Komunës – E vlersoj këtë mënyr të punës, por mendoj se nuk duhet të lshohemi gjatë mbarvajtjes së mbledhjes tu japim pergjigje pyetjeve të qytetarve sepse nuk e di ku do na çoj kjo mënyr e punës. Ju mund ti mbledhni të gjitha pyetjet dhe kërkesat, ti seleksiononi në grupe dhe në takimin e radhës ti parashtroni. 


4. Informatë nga Institucionet tjera (KFOR-i, FSK-ja, Arsim-i, etj.)

Kryetari i Komunës – vazhdojmë me piken e rendit të ditës a ka dikush diçka, nga arsimi nuk e kemi Drejtorin prezent me që është testi i Matures ka angazhime rreth këtij procesi andaj nuk është sot prezent.
Pasi që diskutime nuk ka kalojmë në  piken tjetër.
 

5. Informatë nga përfaqësuesit  e komuniteteve, shoqërisë civile etj.

Kryetari i Komunës – hap diskutimin:

Xhafer Blakaj – Shetitorja në veri të Istogut, gjegjësishtë tek burimi është ndertuar një shetitore që po perdoret nga të gjitha grupmoshat që është mrekulli e Istogut dhe sjell dobi për shëndetin e qytetarve. Nga të reshurat e fundit tek lagjëja e Bytyqve rrjedhjet siperfaqsore  kan sjell zhavor në rrug që paraqet pënges për shetitor, do tishte mir që të angazhohet një kompani për pastrim. Çeshtja tjeter është se njerzit po pushojn nëpër pushimore të ndertuara por mungesa e toaleteve publike shtyn qytetarët që ti kryejn nevojat fiziologjike pas murit mbrojtës të shetitores e që ndihet er e pa këndshme, andaj ka kerkesa të shqyrtohet mundsia për ndertimin e toaleteve publike.
Rruga nga Sheshi i Gjakut deri tek sh.f. Bajram Curri e cila është dëmtuar në mas të madhe nga punimet e fundit të rrjetit elektrik të sanohet me një shtres komplete asfallti sepse vozitsit duke ikur nga këto vende (gropa) mund  të shkaktojn aksidente.  
Zhvendosja e stacionit të autobusit në afersi të banana center, kam zhvilluar takim me Drejtorin e SHPMSH-së dhe z. Naser Nimanaj dhe brenda afatit një mujor do të kryhet dhe konstrukti do të dislokohet në fsh. Mojstir me kërkesën e qytetarve të këtij fshati. Kërkes për komandantin, a ka mundsi që të patrullohet ma shpesh ose së paku një her në jav në shetitore sepse ka automjete dhe motora që qarkullojn edhe pas orës 17.00 edhe pse ka qën shënja e kufizimit për mos qarkullim të automjeteve pas ksaj kohe. Ju faleminderit.
   
Kryetari i Komunës – janë të evidentuara të gjitha kërkesat e juaja, është e planifikuar që rruga të riasfalltohet në tersi, jo vetëm ajo deri tek shkolla Bajram Curri por edhe kjo tek Gjimnazi, ndersa të gjitha të reshurat që ishin e që mund ti quajm edhe një fatkeqsi natyrore është normale që të ket edhe pasoja, ndodhin edhe vershime më të mëdha, por është normale që të merremi me sanimin e këtyre  dëmeve. Me komandantin e Policis  kemi bashkëpunim të ngusht dhe duhet identifikuar nevojat dhe mënyrën e rregullimit të komunikacionit sidomos në afersi të shkollave dhe institucioneve, me pëngesa horizontale apo me këto vijat që është perdor në Baic dhe Vitomiric sepse kishin edhe efekt.

[bookmark: _GoBack]Enver Gashi – vrejtjet e Xhaferit janë me vënd, ne mundohemi që të krijojm mundsi të qarkullimit të lirë, qoft në komunikacion qoft në trotuare. Policia ka marr masa edhe për vozitsit që tejkalojn shpejtësin, e thash edhe ma heret që për një muaj kemi shqiptuar 296 tiketa e që ka edhe patent shofer të konfiskuar. Në 52 fshatra është e identifikuar me foto dhe përshkrim për gjithë gjëndjen në komunikacion.

Skendr Hasangjekaj -  Në mbledhjën e kaluar kemi paraqitur kërkes që KKSB-në ta informoni për shqiptimin e dënimeve të autobusve. Ju jeni arsyetuar se është periudh e gjatë pës mujore, andaj kerkesa është reduktuar që për këtë muaj të paraqitet kjo gjëndje. Ju ishit edhe vet dëshmitar javën e kaluar së bashku me nënkryetarin që vozitet me der të hapur dhe ndalesën vënd e pa vënd.

Enver Gashi – Është e vërrtet që të kamë premtuar se do tju informoj sa tiketa janë shqiptuar ngasësve të autobusve. Jamë në dijeni se janë shkruar tiketa por sa dhe për çfar tani nuk e kamë këtë të dhën sepse  është e vështir të nxirret kjo statistik me që është numer i madh i tiketave, andaj duhet çdo tiket të kontrollohet për ta nxierr  këtë të dhën, sidoqoft premtoj se në ni të ardhme do ta përmbush këtë premtim. Po e them edhe këtë sa her që njerzit kompetent ta kërkojn nga Policia asistencën do ta keni përkrahjën tonë, por edhe ju duheni të përkujdeseni sidomos për taxi ilegal, e për stacion të autobusve me që disa her në formë të shkruar ju kam informu. 


Kryetari i Komunës – jamë  i detyruar që ta vizitoj Gjimnazin, me që është testi i Maturës. Ju inkurajoj që ti paraqitni të gjitha çeshtjet që ndikojn në sigurin e përgjithëshme sepse gjithënjë janë marrë parasysh dhe do të merren edhe në të ardhmën. Nese nuk ka tjera çeshtje kalojm në pikën e radhës të rëndit të ditës.


6. Të ndryshme.

Kryetari i Komunës – Me që  nuk ka çeshtje tjera të parashtrohën ju falenderoj në pjesmarrje, shihemi në takimet e radhës


	Mbledhja përfundoj:
	11:40

